
 1  בירח בל בשנת עסר וארבע  10  3  1 למלכי מלך אשמנעזר מלך  צדנם

 

 2  בן מלך תבנת מלך צדנם דבר מלך אשמנעזר מלך צדנם לאמר נגזלת

 

 3  בל עתי בן מסך ימם אזרם יתם בן אלמת ושכב אנך בחלת ז ובקבר ז

 

  4  במקם אש בנת קנמי את כל ממלכת וכל אדם אל יפתח אית  משכב ז ו-

 

םש בן מנם ואל ישא אית חלת משכבי ואל יעמ-  5  אל יבקש בן מנם כ אי 

 

    6  סן במשכב ז עלת משכב שני אפ אם אדמם ידברנך אל תשמע בד(בר)נם כ כל ממלכת ו-

 

     7  כל אדם אש יפתח עלת משכב ז אם אש ישא אית חלת משכבי אם אש יעמסן  במ-

 

 8   שכב ז אל יכן לם משכב את רפאם ואל יקבר בקבר ואל יכן לם בן וזרע

 

   9   תחתנם ויסגרנם האלנם הקדשם את ממלכ(ת) אדר אש משל בנם לק-

 

 10  צתנם אית ממלכת אם אדם הא אש יפתח עלת משכב ז אם אש  ישא אית

 

   11  חלת ז ואית זרע ממל(כ)ת הא אם אדמם המת אל יכן לם שרש למט ו-

 

 12  פר למעל ותאר בחים תחת שמש כ אנך נחן נגזלת בל עתי בן מס-

 

 13  כ ימם אזרם יתם בן אלמת אנך כ אנך אשמנעזר מלך צדנם בן

 

 14  מלך תבנת מלך צדנם בן בן מלך אשמנעזר מלך צדנם ואמי אמעשתרת

 

 15  כהנת עשתרת רבת(ן מ)מלכת בת מלך אשמנעזר מלך צדנם א(ש) בנן אית בת

 

 16  אלנם אית (בת עשתר)ת  בצדן ארצ ים וישרן אית עשתרת שמם אדרם ואנחן

 

  17  אש  בנן בת לאשמ(ן) (שר) קדש ען ידלל בהר וישבני שמם אדרם ואנחן אש בנן בתם

 

  18 לאלן צדנם בצדן ארצ ים נת לבעל צדן ובת לעשתרת שם בעל ועד יתן לן אדן מלכם

 

 19  אית דאר ויפי ארצת דגן האדרת אש בשד שרן למדת עצמת אש פעלת ויספננם

 

 20  עלת גבל ארצ לכננם לצדנם לעל(ם) קנמי את כל ממלכת וכל אדם אל יפתח עלתי

 

  21  ואל יער עלתי ואל יעמסן במשכב ז ואל ישא אית חלת משכבי לם יסגרנם

 

 22  אלנם הקדשם אל ויקצן הממלכת הא והאדמם המת וזרעם לעלם


